
ப⁴க³வாநுவாச ।
நமஸ்தே ஶிதிகண்டா²ய நீலக்³ரீவாய வேத⁴ஸே ।
நமஸ்தே அஸ்து ஶோசிஷே நமஸ்தே உபவாஸிநே ॥ 1॥
நமஸ்தே அஸ்து மீடு⁴ஷே நமஸ்தே க³தி³நே ஹர ।
நமஸ்தே விஶ்வமூர்தயே வ்ரு’ஷாய வ்ரு’ஷரூபிணே ॥ 2॥
உபநிர்யாய(?) ச நமோ வ்ரு’ஷாய வ்ரு’ஷரூபிணே ।
அமூர்தாய ச தே³வாய நமஸ்தேऽஸ்து பிநாகிநே ॥ 3॥
நமோ கோ⁴ராய கோ⁴ராய கோ⁴ரகோ⁴ரப்ரியாய ச ।
நாம:குப்³ஜாய கூபாய ஶிவாய ஶிவரூபிணே ॥ 4॥
நமஸ்துண்டா³ய துஷ்டாய நமஸ்துடிதுடாய ச ।
நம: ஶிவாய ஶாந்தாய கி³ரிஶாய ச தே நம:॥ 5॥
நமோ ஹராய ஹிப்ராய(?) நமோ ஹரிஹராய ச ।
நமோऽகோ⁴ராய கோ⁴ராய கோ⁴ரகோ⁴ரப்ரியாய ச ॥ 6॥
நமோऽக⁴ண்டாய க⁴ண்டாய நமோ க⁴டிக⁴டாய ச ।
நம: ஶர்வாய ஶாந்தாய பூ⁴தாதி⁴பதயே நம:॥ 7॥
நமோ நமோ விரூபாய புராய புரஹாரிணே ।
நம ஆத்³யாய பீ³ஜாய ஶுசயே ப⁴ஸ்மரூபிணே ॥ 8॥
நம: பிநாகஹஸ்தாய நம: ஶூலாஸீதா⁴ரிணே ।
நமஸ்தே க²ட்வஹஸ்தாய நமஸ்தே க்ரு’த்திவாஸஸே ॥ 9॥
நமஸ்தே வாமதே³வாய நம ஆகாஶமூர்தயே ।
ஹராய ஹரிரூபாய நமஸ்தே திக்³மதேஜஸே ॥ 10॥
ப⁴க்தப்ரியாய ப⁴க்தாய ப⁴க்தாநாம் வரதா³யிநே ।
நமோऽப்⁴ரமூர்தயே தே³வ ஜலமூர்தித⁴ராய ச ॥ 11॥

நமஶ்சந்த்³ராய தே³வாய ஸூர்யாய ச நமோ நம: ।
நம: ப்ரதா⁴நதே³வாய பூ⁴தாநாம் பதயே நம:॥ 12॥
நம: கராலமுண்டா³ய விக்ரு’தாய கபர்தி³நே ।
அஜாய ச நமஸ்துப்⁴யம் பூ⁴தபா⁴வந பா⁴வந ॥ 13॥
நமோऽஸ்து ஹரிகேஶாய பிங்க³லாய நமோ நம: ।
நமஸ்தேऽபீ⁴ஷுஹஸ்தாய பீ⁴ருபீ⁴ருஹராய ச ॥ 14॥
ஹராய பீ⁴திரூபாய கோ⁴ராணாம் பீ⁴திதா³யிநே ।
நமோ த³க்ஷமக²க்⁴நாய ப⁴க³நேத்ராபஹாரிணே ॥ 15॥
உமாபதே நமஸ்துப்⁴யம் கைலாஸநிலயாய ச ।
ஆதி³தே³வாய தே³வாய ப⁴வாய ப⁴வரூபிணே ॥ 16॥
நம: கபாலஹஸ்தாய நமோऽஜமத²நாய ச ।
த்ர்யம்ப³காய நமஸ்துப்⁴யம் த்ர்யக்ஷாய ச ஶிவாய ச ॥ 17॥
வராதா³ய வரேண்யாய நமஸ்தே சந்த்³ரஶேக²ர ।
நம இத்⁴மாய ஹவிஷே த்⁴ருவாய ச குஶாய ச ॥ 18॥
நமஸ்தே ஶது(?)த்³யும்நாய நாக³பாஶப்ரியாய ச ।
விரூபாய ஸுரூபாய ப⁴த்³ரபாநப்ரியாய ச ॥ 19॥
ஶ்மஶாநரதயே நித்யம் ஜயஶப்³த³ப்ரியாய ச ।
க²ரப்ரியாய க²ர்வாய க²ராய க²ரரூபிணே ॥ 20॥
ப⁴த்³ரப்ரியாய ப⁴த்³ராய ப⁴த்³ரரூபத⁴ராய ச ।
விரூபாய ஸுரூபாய மஹாகோ⁴ராய தே நம:॥ 21॥
க⁴ண்டாய க⁴ண்டாநாதா³ய க⁴ண்டபூ⁴ஷணபூ⁴ஷிணே ।
தீவ்ராய தீவ்ரரூபாய தீவ்ரரூபப்ரியாய ச ॥ 22॥
நக்³நாய நக்³நரூபாய நக்³நரூபப்ரியாய ச ।
பூ⁴தாவாஸ நமஸ்துப்⁴யம் ஸர்வாவாஸ நமோ நம:॥ 23॥
நம:ஸர்வாத்மநே துப்⁴யம் நமஸ்தே பூ⁴திதா³யிநே ।
நம்ஸ்தே வாமதே³வாய மஹாதே³வாய தே நம:॥ 24॥
கா நு வாக்ஸ்துதிரூபா தே கோ நு ஸ்தோதும் ப்ரஶக்நுயாத் ।
கஸ்ய வா ஸ்பு²ரதே ஜிஹ்வா ஸ்துதௌ ஸ்துதிமதாம் வர ॥ 25॥

க்ஷமஸ்வ ப⁴க³வந் தே³வ ப⁴க்தோऽஹம் த்⁴யாஹி மாம் ஹர ।
ஸர்வாத்மந் ஸர்வபூ⁴தேஶ த்⁴யாஹி மாம் ஸததம் ஹர ॥ 26॥
ரக்ஷ தே³வ ஜக³ந்நாத² லோகாந் ஸர்வாத்மநா ஹர ।
த்⁴யாஹி ப⁴க்தாந் ஸதா³ தே³வ ப⁴க்தப்ரிய ஸதா³ஹர ॥ 27॥
இதி ஹரிவம்ஶாந்தர்க³தம் விஷ்ணுக்ரு’தம் ஶிவஸ்தோத்ரம் ஸம்பூர்ணம் ।
ஹரிவம்ஶ । அநுப³ந்த⁴ - பரிஶிஷ்ட । அத்⁴யாய அ31.1049॥

